
ᑐᓴᕐᑕᐅᓴᐅᑎᒋᒋᐊᓕᒃ 
 
 

ᓯᓚᕐᔪᐊᒥ ᐳᕙᓪᓗᓇᐅᑉ ᐅᓪᓗᖁᑎᖓ 

ᐊᑦᔨᖃᖕᖏᑐᒥᒃ ᑐᑭᖃᕐᑎᑕᐅᓛᕐᖁᖅ ᓄᓇᕕᒻᒥ 
 
ᑰᒃᔪᐊᖅ, ᒫᑦᔨ 22, 2018 – ᐊᕐᕌᒍᑕᒫᑦ ᐊᑑᑎᓲᖑᒻᒪᑦ, ᒫᑦᔨ 24 ᓯᓚᕐᔪᐊᒥ ᐳᕙᓪᓗᓇᐅᑉ 
ᐅᓪᓗᖁᑎᒋᕙᐅᒃ. 2018ᒥ, ᑖᓐᓇ ᐱᒻᒪᕆᐅᔪᖅ ᐊᑑᑎᔭᐅᔪᖅ ᐊᑦᔨᖃᖕᖏᑐᒥᒃ 
ᑐᕿᖃᕐᑎᑕᐅᓛᕐᖁᖅ ᓄᓇᕕᒻᒥ ᓯᓚᕐᔪᐊᓕᒫᒥᓗ.  
 
ᓄᓇᕕᒻᒥ ᐃᓗᓯᓕᕆᓂᕐᒧᑦ ᑲᑎᒪᔩᑦ ᐱᒋᐊᕐᑎᓯᓯᕗᑦ ᓯᕗᓪᓕᖓᓂᒃ ᑐᑭᓯᒪᔭᐅᒋᐊᓕᓐᓂᑦ 
ᑐᑭᓯᒪᔭᐅᑎᑦᓯᓂᕐᒥᒃ ᑐᕌᒐᖃᕐᓱᓂ ᑐᑭᓯᒪᓕᐅᒥᑎᑦᓯᓂᕐᒥᒃ ᐳᕙᓪᓗᓇᕐᒥᑦ. 
 
 
ᐅᓄᕐᓯᐅᒥᓯᒪᓪᓚᕆᒃᑯᑦ ᐳᕙᓪᓗᑐᑦ ᓄᓇᕕᒻᒥ ᐊᕐᕌᒍᓂ ᐊᒥᓲᓪᓗᐊᖏᑦᑐᓂ ᐊᓂᒍᕐᑐᓂ. ᐃᕐᐸᓂᖓ 
ᐳᕙᓪᓗᓇᐅᑉ ᐃᓱᒫᓗᑎᒻᒪᕆᐅᓕᕐᖁᖅ ᐃᓗᓯᓕᕆᓂᕐᒥ ᐱᓇᓱᐊᕐᑐᓄᑦ ᓄᓇᓕᓐᓂᓗ ᓯᕗᓕᕐᑐᓄᑦ 
ᓄᓇᖁᑎᓕᒫᖓᓂ. ᐊᔪᐃᓐᓇᕈᑎᐅᔪᑦ ᐸᕐᓀᑕᐅᕗᑦ ᓄᖑᑎᕆᒐᓱᓐᓂᒧᑦ ᐋᓐᓂᐊᒥᒃ.  
 
 
ᑐᑭᓯᒪᔭᐅᒋᐊᓖᑦ ᐳᕙᓪᓗᓂᕐᒧᓕᖓᔪᑦ ᐊᐅᓪᓚᑎᑕᐅᓯᒪᓕᕐᖁᑦ ᐊᓂᕐᕋᐅᔪᓕᒫᓄᑦ ᓄᓇᓕᖏᓐᓄᑦ 
ᓄᓇᕕᒻᒥ. ᓄᓇᕕᒻᒥ ᐃᓗᓯᓕᕆᓂᕐᒧᑦ ᑲᑎᒪᔩᑦ ᖃᕆᑕᐅᔭᑎᒍᑦ ᓄᐃᑕᑎᑦᓯᕕᖓ 
(nrbhss.gouv.qc.ca) ᐃᓗᓕᑕᖏᑦ ᓄᑕᐅᓯᓕᕆᐊᕐᑕᐅᓂᕐᖁᑦ ᐃᓚᖃᕐᑎᑕᐅᓯᑦᓱᑎᑦ 
ᐳᕙᓪᓗᓂᕐᒧᓕᖓᔪᓂᑦ ᐅᑯᓂᖓ ᐃᓗᓕᑕᖃᕐᓱᑎᑦ:  
 

• ᑕᕐᕋᓕᔮᑦ ᐳᕙᓪᓗᓂᓕᕆᔪᖅ ᐃᓅᓱᑦᑐᓄᑦ ᑕᕐᕋᓕᔮᓕᐊᖑᓯᒪᔪᑦ. ᓄᐃᑕᑎᑕᐅᓛᕐᒥᔪᑦ 
ᐃᓅᖃᑎᒌᓄᓕᖓᔪᓂᑦ ᑐᑭᓯᒪᖃᑎᒌᒍᑎᓂ 

• ᓂᐱᓕᐅᕐᑕᐅᒪᔪᑦ ᖃᓄᖅ ᒪᓗᓐᓇᐅᑎᖏᓐᓂᑦ, ᐃᓕᑕᕐᓯᒍᓐᓇᒪᖔᑕ, ᖃᓄᖅ 
ᐋᓐᓂᐊᓯᐅᕐᑕᐅᒍᓐᓇᒪᖔᑕ ᐃᑲᔪᕐᓯᔭᐅᓗᑎᓗ ᐋᓐᓂᐊᓖᑦ 

• ᐊᓪᓚᓯᒪᔪᑦ ᐅᓂᒃᑳᑐᐃᓗ ᐳᕙᓪᓗᓂᓕᕆᔪᑦ ᖃᓄᕐᓗ ᓄᓇᓖᑦ ᓱᕐᕋᑕᐅᒻᒪᖔᑕ 
ᓄᓇᕕᒻᒥ 

• ᑕᑯᒋᐊᕈᑏᑦ ᐊᑦᔨᒌᖕᖏᑐᓂᑦ ᐊᓪᓚᑕᐅᒪᒍᑎᓂᑦ, ᑐᓴᕐᑎᓯᒍᑎᓂᑦ ᐊᒻᒪᓗ 
ᑐᑭᓯᒪᔭᐅᒋᐊᓕᓐᓂᑦ ᐳᕙᓪᓗᓂᕐᒧᓕᖓᔪᓂᑦ 

 
 
ᑐᑭᓯᒪᑎᑦᓯᒍᑎᓕᐊᖑᔪᑦ ᐃᓗᓕᑕᖃᓛᕐᒥᔪᑦ ᓇᐅᓕᒫᓂ ᐱᒍᑦᔨᒍᑎᓂ ᑐᓴᕋᑦᓴᓂᑦ, ᑐᓴᕋᑦᓴᓂᑦ 
ᐊᒻᒪᓗ ᑕᑯᓐᓇᑕᐅᒍᓐᓇᑐᓂᑦ ᐃᑲᔪᕐᓯᒍᑎᑦᓴᐅᔪᓂ ᐋᓐᓂᐊᓕᓐᓄᑦ ᐃᓚᖃᕐᒥᓱᑎᑦ 
ᑐᓴᐅᒪᑎᑦᓯᒍᑎᑦᓴᓂᑦ ᐃᓗᓯᓕᕆᓂᕐᒥ ᐱᓇᓱᑦᑎᓄᑦ ᓄᓇᓕᒻᒥᓗ ᖃᓄᐃᖕᖏᓯᐊᕐᓂᒧᓕᖓᔪᓂ 
ᐱᓇᓱᑦᑎᓄᑦ. ᑭᖑᓂᐊᒍᑦ ᑐᑭᓯᒪᔭᐅᑎᑦᓯᒐᓱᓛᕐᒥᔪᑦ ᐱᓇᓱᐊᕐᓗᑎᑦ ᐃᓄᓐᓄᑦ 
ᐃᓱᒪᓂᕐᓗᒍᑕᐅᓲᓂᑦ ᐳᕙᓪᓗᑐᓂᑦ ᖃᓄᕐᓗ ᐊᓂᒎᑎᑎᑕᐅᒍᓐᓇᒪᖔᑕ. ᑐᑭᓯᒪᔭᐅᑎᑦᓯᒐᓱᒍᑎᒃ 
ᓄᐃᑕᐅᕙᓪᓕᐊᒐᐅᑕᓚᖓᔪᖅ ᐱᓇᓱᐊᕈᓯᐅᓚᖓᔪᓂ ᓯᕗᓂᑦᑎᓂ. 

ᓄᓇᕕᒻᒥ ᐃᑲᔪᕐᓯᓂᐅᔪᖅ ᐃᓚᒋᔭᐅᕗᖅ ᑲᓇᑕᓕᒫᒥ ᓯᓚᕐᔪᐊᒥᓗ ᐊᔪᐃᓐᓇᕈᑎᐅᔪᓂᑦ 
ᓄᖑᑎᕆᒐᓱᓐᓂᒧᑦ ᐳᕙᓪᓗᓇᕐᒥᒃ. ᑕᕐᕿᐅᓚᐅᔪᒥ ᑲᕙᒪᑐᖃᒃᑯᑦ ᐅᖃᕐᓂᖁᑦ $27.5 ᒥᓕᐊᓐᓂᑦ 
ᐊᕐᕌᒍᓂ ᑕᓪᓕᒪᓄᓕᖓᔪᓂᑦ ᑐᕌᒐᖏᑦ ᓄᖑᑎᕆᒐᓱᓐᓂᒧᑦ ᐳᕙᓪᓗᓇᕐᒥ ᑲᓇᑕᒥ. ᓄᓇᕕᒻᒥ 
ᐃᓗᓯᓕᕆᓂᕐᒧᑦ ᑲᑎᒪᔩᑦ ᑮᓇᐅᔭᕐᓂᑦ ᐱᒍᓐᓇᓯᒐᓱᐊᓚᖓᔪᑦ ᓄᑖᓂᑦ ᐊᑑᑎᔭᐅᓚᐅᕐᓯᒪᖕᖏᑐᓂᑦ 
ᐊᑑᑎᒍᑎᑦᓴᒥᓄᑦ ᓄᖑᑎᕆᒐᓱᓐᓂᒧᑦ ᐳᕙᓪᓗᓇᕐᒥᒃ. 
 
ᓄᓇᕕᒻᒥ ᐃᓗᓯᓕᕆᓂᕐᒧᑦ ᑲᑎᒪᔩᑦ ᖃᐅᔨᒋᐊᕐᕕᖃᕐᓂᖁᑦ ᓯᕗᓕᕐᑎᓂᑦ, ᐃᓄᑐᖃᕐᓂᑦ, 
ᐃᓅᓱᑦᑐᐃᓗ ᑭᒡᒐᑐᕐᑎᖏᓐᓂᑦ ᐊᓯᖏᓐᓂᓗ ᓄᓇᓕᒻᒥᐅᓂᑦ ᓯᕗᓕᕐᑐᓂᑦ 
ᐱᐅᓯᐅᒥᑎᑦᓯᒋᐊᕋᓱᓐᓂᒧᑦ ᖃᓄᐃᓘᕈᑎᑦᓴᓕᐊᖑᒪᔪᓂᑦ ᐸᕐᓀᑕᐅᒪᔪᓂᑦ ᓄᖑᑎᕆᒐᓱᓐᓄᒧᑦ 
ᐳᕙᓪᓗᓇᕐᒥᒃ ᐃᑲᔪᕐᓯᔭᐅᓗᑎᓗ ᐱᒋᐊᕐᑎᓯᒍᑎᐅᔪᓂᑦ ᓄᓇᕕᒻᒥᐅᓄᑦ. 
ᑲᑎᒪᓂᐊᕈᓯᖃᕐᑎᓯᓐᓂᖁᑦ ᑕᕐᕿᐅᓚᐅᔪᒥ ᑐᖕᖓᕕᐅᓂᐊᕐᑐᓂᑦ ᐱᒋᐊᕐᑎᑕᐅᒐᔭᕐᑐᓂᑦ ᓯᕗᓂᑦᑎᓂ 
ᒫᓐᓇᖃᒻᒥᑯᑦ. 
 
ᑮᓇᐅᔭᖃᕐᑎᑕᐅᑦᓯᐊᓂᒃᑯᑦ, ᖃᓄᐃᓘᕈᑎᑦᓴᓕᐅᑦᓯᐊᓂᒃᑯᑦ, ᐊᒻᒪᓗ ᐱᓇᓱᖃᑎᒌᑦᓯᐊᓗᑎᑦ 
ᐊᑦᔨᒌᖕᖏᑐᑦ ᐱᒍᑦᔨᔩᑦ ᐊᒻᒪᓗ ᐃᓅᖃᑎᒌᑦᑐᓕᕆᔩᑦ, ᓄᖑᑎᕆᒐᓱᓐᓂᖅ ᐳᕙᓪᓗᓇᕐᒥᒃ 
ᐱᒐᓱᐊᕐᑕᒥᓂᒃ ᑎᑭᐅᑎᒋᐊᕕᑦᓯᐊᖁᖅ. 
  
 
 
 
ᓄᓇᕕᒻᒥ ᐃᓗᓯᓕᕆᓂᕐᒧᑦ ᑲᑎᒪᔩᑦ ᓇᐅᓕᒫᓂᒃ ᐱᒍᑦᔨᔨᒃ ᓄᐃᑕᕕᓂᖅ 1978ᖑᑎᓪᓗᒍ ᔦᒻᔅ ᐯ 
ᐊᒻᒪᓗ ᑯᐯᒃ ᑕᕐᕋᖓᓂ ᐊᖏᖃᑎᒌᒍᑎᖓᑎᒍᑦ. ᑲᒪᒋᔭᑦᓴᔭᓕᒃ ᓄᓇᖁᑎᓕᒫᑲᖓᓴᓂᒃ 55 ᐃᑰᑕᖓᑕ 
ᖁᓛᓂ ᐱᒍᑦᔨᓗᑎᑦ ᐃᓗᓯᓕᕆᓂᕐᒥ ᐃᓄᓕᕆᓂᕐᒥᓗ ᐃᓄᖁᑎᖏᓐᓄᑦ 14ᓂᑦ ᓄᓇᓕᓐᓂᑐᓂᑦ. 

ᐱᓯᒪᔪᑦ:  ᓄᓇᕕᒻᒥ ᐃᓗᓯᓕᕆᓂᕐᒧᑦ ᑲᑎᒪᔨᒃᑯᓂ   
ᓇᐅᓕᒫᑦ ᖃᓄᐃᖕᖏᓯᐊᕆᐊᖃᕐᓂᖓᓂ ᐱᒍᑦᔨᕕᖓᓂ 

ᑐᑭᓯᒋᐊᕐᕕᐅᒍᓐᓇᑐᖅ: Rhéal Séguin 
 ᑐᑭᓯᒪᖃᑎᒌᓐᓂᒧᓕᖓᔪᓂᑦ ᐱᓇᓱᑦᑎᒃ, ᓄᓇᕕᒻᒥ ᐃᓗᓯᓕᕆᓂᕐᒧᑦ 

ᑲᑎᒪᔨᒃᑯᓂ  
ᐅᖄᓚᐅᑎᖓ 819 964-2222, ᓃᓂᕐᓗᒍ 223  

    418 564-6974 
 
 


